2000 жылғы қыркүйектегі Мыңжылдық Саммитте Қазақстанды қоса БҰҰ мүше мемлекеттерінің басшылары Мыңжылдық Декларациясын қабылдады, онда 2015 жылға дейінгі дамудың негізгі Мақсаттары мен міндеттері қалыптастырылды. Бұл Декларация дүниежүзілік қауымдастықтың бейбітшілік, қауіпсіздік, даму, қоршаған орта, адам құқығы, басқару мәселелеріне көзқарасын көрсетті.

Мыңжылдық декларациясында белгіленген сегіз маңызды міндеттер нәтижесінде МЫҢЖЫЛДЫҚТЫҢ ДАМУ МАҚСАТТАРЫН құрған (МДМ):

1. Шегіне жеткен кедейлік пен аштықты жою.
2. Жалпыға бірдей бастауыш біліммен қамтамасыз ету.

3. Ерлер мен әйелдердің теңдігін қамтамасыз ету, әйелдердің құқықтары мен мүмкіндіктерін кеңейту.

4. Балалар өлімінің деңгейін қысқарту.

5. Аналарды қорғауды жақсарту.

6. АИВ/ЖИТС және туберкулез, безгек және басқа аурулармен күрес.

7. Экологиялық тұрақтылықты қамтамасыз ету.

8. Даму мақсатында жаһандық серіктестікті қалыптастыру.

Бұл мақсаттар 2015 жылға дейін адамдардың өмір сүру жағдайларын жақсарту үшін елеулі, өлшеуге болатын нәтижелерге жету үшін дүниежүзілік қауымдастыққа көмектесуге арналған.

Елдер МДМ-на қол жеткізу үшін жұмыс істейтіні жөнінде міндеттеме бере отырып, сондай-ақ өздеріне МДМ бойынша нәтижелердің мониторингін жүргізу және есептер даярлау бойынша жауапкершілік алды. 

Осы мақсаттар мен міндеттерді іске асыру барысын мониторингілеу мақсатында Дүниежүзілік банкпен Халықаралық валюталық қоры, сондай-ақ экономикалық ынтымақтастық пен даму Ұйымының дамуына жәрдемдесу Комитетін қоса Біріккен Ұлттар Ұйымы жүйесінің мекемесі Кеңсенің Бас хатшысының қолдауымен бірігіп сандық көрсеткіш тізбесін келісті. 

Бұл бөлімде Мыңжылдықтың даму мақсаттарының табыстарын сипаттайтын халықаралық сандық көрсеткіштер бойынша, сондай-ақ Қазақстан үшін бейімделген МДМ ұлттық көрсеткіштері бойынша ақпарат ұсынылған.

Жоғарыда көрсетілген көрсеткіштер үшін Қазақстанда ақпарат көздері болып ресми статистика деректері (ағымдағы және біржолғы зерттеулер) және әртүрлі министрліктер мен ведомстволардың әкімшілік деректері болып табылады.
